
Prezident İlham Əliyev 2019-cu ildə Azərbaycan Gəncləri Gününə həsr olunmuş respublika 
toplantısında gəncliyinə inandığını və güvəndiyini bir daha bəyan edərkən gənc nəsil 
üzərinə düşən böyük məsuliyyəti daha aydın dərk etdi. Bu, güclü Azərbaycanı yeni zirvələrə 
aparan dahi liderin ölkə gənclərinə daha bir çağırışı idi. 

Növbəti – 2020-ci ildə isə uzaqgörən, 
müdrik siyasi liderin ətrafında sıx birləşərək 
möhtəşəm qələbə qazanan qalib ölkənin qalib 
gəncliyi bitməz-tükənməz qəhrəmanlıq dastanı 
ilə dünyanı heyran edəcəkdi. 

O zaman artıq ölkəmizin artan gücünü, 
qüdrətini, Azərbaycan gəncliyinin isə öz dövləti, 
liderinin ətrafında necə sıx birləşməyə hazır 
olmasını göstərən şanlı Aprel müharibəsinin 
gözəl nümunəsi var idi. Möhtəşəm tari-
xi qələbəmiz olan Aprel döyüşlərində iştirak 
edənlərin mütləq əksəriyyətinin gənclər olması 
isə ölkəmizin taleyüklü məsələlərin həllində on-
ların avanqard rol oynamasının bariz nümunəsi 
idi. Bu qədər güclü vətənpərvərlik ruhu, belə 
sarsılmaz iradəsi olan Vətən oğulları 30 ildən 
artıq erməni tapdağında olan doğma yurdun 
ağrı-acısına daha dözə bilməzdilər.

Məhz dövlətimizin gənclər siyasətində 
dövlətçilik və milli maraqlarının prioritet olma-
sı 44 günlük Vətən müharibəsində həlledici 
rol oynadı. Tarixin yaddaşına böyük Zəfər kimi 
daxil olmuş müqəddəs savaş gənclərimizin 
yüksək milli ruha, sarsılmaz əqidəyə sahib ol-
duğunu bütün möhtəşəmliyi ilə nümayiş etdir-
di. Müharibədə əsas missiyanı isə müzəffər 
Ali Baş Komandan İlham Əliyevin prezidentliyi 
dövründə yetişən gənclər yerinə yetirdilər.

Dövlətimizin başçısı Vətən müharibəsində 
Qələbənin səbəblərindən bəhs edərkən 
vətənpərvərlik amilini xüsusi vurğulayır. 

Bu gün qürurla xatırlayırıq ki, hər günü 
böyük tarixə bərabər olan 44 günün sayılı 
dəqiqələrində gənclərimiz məhz Müzəffər Ali 
Baş Komandanın sarsılmaz iradəsi ilə müm-
kün olmayanı reallığa çevirməyi düşündülər və 
bunu bacardılar. 

Onu da fəxrlə xatırlayırıq ki, həmin dövrlər 
Vətənimizin hüdudlarından çox-çox uzaqda 
yaşayan, sayı yüzminlərlə olan azərbaycanlı 
gənclərin də ürəyi məhz doğma Vətənlə döyü-
nürdü. 

Bakı Şəhər Gənclər və İdman Baş İdarəsinin 
rəisi Raqif Abbasov hər məqamı böyük dastan 
olan Vətən müharibəsində gənclərimizin ön 
cəbhədə olduğu kimi, sosial şəbəkələrdə də 
fədakarlıq göstərdiklərini bildirir: “Gənclərimizin 
informasiya müharibəsində böyük güc nü-
mayiş etdirərək bu sahədə də düşməni 
üstələməyimiz üçün həlledici rol oynadılar. On-
ların yüksək intellekti, savadı, dünyagörüşü də 
böyük Qələbədə müstəsna əhəmiyyət daşıyır. 
Azərbaycanın gənclər siyasəti dünya dövlətləri 
üçün bir nümunə modelidr. Bütün sahələrdə 
yetərincə kadr potensialının aparıcı qüvvəsi 
olan gəncliyimiz Vətənə, bayrağa sədaqəti ilə 
fərqlənirlər. Onların bu gün bütün sahələrdə 
uğurla təmsil olunmaları, ölkə hüdudların-
dan kənarda öz ixtiraları, elmi potensialları ilə 
fərqlənmələri faktdır. Azərbaycanda gənclərin 
könüllülük hərəkatı, bu hərəkatın gənclərin 
təşkilatlanmasına, onların bir amal uğrunda 
birləşməsinə, cəmiyyətin saflaşmasına və kadr 
potensialının hazırlanmasına verdiyi töhfələr 
də diqqəti cəlb edir. Dördüncü Sənaye İnqi-
labı, onun mərkəzinin Azərbaycanda yaradıl-
ması, həm də gənclərimizə geniş informasiya 

məkanına çıxış əldə etmək üçün böyük imkan-
lar yaradır.

2 Fevral – Azərbaycan Gəncləri Günü-
nün ümummilli lider Heydər Əliyev tərəfindən 
Azərbaycan gəncliyinə ən böyük ərməğan 
olduğunu deyən R.Abbasov qeyd edib ki, 
Azərbaycan Respublikası Prezidentinin 
Sərəncamı ilə 2023-cü il “Heydər Əliyev İli” 
elan edilib. Görkəmli siyasi və dövlət xadi-
mi, müstəqil Azərbaycan dövlətinin qurucusu, 
Azərbaycan xalqının ümummilli lideri Heydər 
Əliyevin anadan olmasının 100 ili tamam olur. 
O, bununla əlaqədar paytaxtda beynəlxalq 
simpoziumun, eləcə də fləşmoblar, müxtəlif 
təşkilat və müəssisələrdə, təhsil ocaqlarında 
ulu öndərin xatirəsinə həsr olunacaq idman 
yarışlarının, dəyirmi masalar, konfransların 
təşkilinin nəzərdə tutulduğunu bildirib. Eyni 
zamanda, Heydər Əliyevin adını daşıyan 
mədəniyyət ocaqlarına, mərkəzlərə, ümummilli 
liderin dövründə tikilib istifadəyə verilmiş idman 
komplekslərinə, şahmat məktəblərinə turların, 
ekskursiyaların keçirilməsi, həmçinin Heydər 
Əliyev zirvəsinə yürüşün planlaşdırıldığını vur-
ğulayıb. 

“Bu  gün  Azərbaycan gəncləri həm də dün-
yanın güclü idmançıları sayılırlar. Vətən uğrunda 
müqəddəs savaşda əsgərlərimizin möhtəşəm 
fiziki gücü onları, həm də mənəvi cəhətdən 
sarsılmaz etmişdi. Şuşa uğrunda döyüşlərdə 
igidlərimizin göstərdiyi qeyri-adi qəhrəmanlıqlar 
fədakarlıq idi”, - deyən idarə rəisinin sözlərinə 
əlavə etmək istəyirik ki, gənclərimiz bu gün də 
bu gücü nümayiş etdirirlər.

Bu yaxınlarda xalqımızı, dünyanın 
sülhsevər qüvvələrini sarsıdan daha bir hadisə 
Vətən oğullarının necə ilahi bir gücə sahib 
olduqlarını gündəmə gətirdi. Azərbaycanın 
İrandakı səfirliyinə terror hücumu zamanı 
Azərbaycan səfirliyinin əməkdaşı hətta əliyalın 
təhlükəli terrorçunun üzərinə cəsarətlə gedərək 
onu tərksilah etməklə faciənin miqyasının 
genişlənməsinin qarşısını alıb. 

Rusiya sülhməramlı kontingentinin 
müvəqqəti yerləşdirildiyi Azərbaycan torpaqla-
rında faydalı qazıntı yataqlarının qanunsuz is-
tismarına etiraz edən azərbaycanlı ekofəalların 
Şuşa ərazisindən keçən Laçın–Xankəndi yo-
lunda 50 gündən artıq davam edən aksiyasında 
gənclərimizin nümayiş etdirdiyi iradə xüsusilə 
təqdirəlayiqdir. Eyni zamanda, Azərbaycan 
gəncinin kənar təsirlərə qarşı mübariədə xüsusi 
iradə nümayiş etdirməsi qürurverici faktdır. 

İlham Əliyevin “Mənim gənclərə xüsusi 
münasibətim var, mənim ürəyim sizinlədir. Siz 
bütün işlərdə mənə arxalana bilərsiniz. Mən 
də sizə arxalanıram”, - sözləri Azərbaycan 
dövlətinin gənclərə yüksək etimadının, 
gənclərin isə Prezidentə böyük dəstəyinin ba-
riz ifadəsi olduğunu hər addımda təsdiq edir. 
Biz isə fəxarətlə deyirik ki, belə gəncləri olan 
dövləti, xalqı heç zaman məğlub etmək ol-
maz. Onlar Vətən qeyrətinin, təəssübkeşinin, 
ləyaqətinin qorunması üçün canlarından belə 
keçməyə hazır və qadirdirlər. 

Leyla QURBANOVA

2 Fevral Gənclər Günüdür 

2 fevral 2023-cü il, cümə axşamı6

Prezident İlham Əliyev deyib ki, 
milli dəyərlərimiz bizim üçün əsas 
prinsipdir və gənc nəsil də bu ruhda, 
vətənpərvərlik ruhunda tərbiyə 
almalıdır. Gənc nəsil mənfi xarici 
təsirdən uzaq, savadlı, bilikli olmalı, 
eyni zamanda, milli mədəniyyətimizə 
yaxın olmalıdır. Çünki indi dünyada 
qloballaşma prosesləri gedir və bəzi 
hallarda xarici dairələr gəncləri özləri 
üçün əsas hədəf seçirlər. Yəni, gəncləri 
aldatmaq, yoldan çıxarmaq üçün 
səylər göstərilir. Biz bunu görürük və 
əlbəttə, qarşısı alınmalıdır.

2   Fevral –  Gənclər Günü həmişə sa-
bahımızın sahiblərinə böyük diqqət və 
qayğı ilə yanaşan, bu siyasəti müstəqil 
Azərbaycan dövlətinin fəaliyyətinin 
ən mühüm istiqamətlərindən biri 
kimi dəyərləndirən ümummilli lider 
Heydər Əliyevin adı ilə bağlıdır. Ulu 
Öndərin 1997-ci il fevralın 2-də im-
zaladığı Fərmana əsasən, həmin 
gün Azərbaycan Gənclərinin bayra-
mı elan edilib. Azərbaycanın gənclər 

siyasətində əldə olunmuş uğurlarda, 
idmanın, bədii yaradıcılığın inkişaf 
etdirilməsində, intellektual gənclərin 
yetişməsində Prezident İlham Əliyevin 
misilsiz əməyi vardır. 

Gənclər Günü, əslində, hamımızın 
bayramıdır. Yalnız yaşca gənc olan-
ların deyil, ruhən gənc olanların da, 
gənclərlə işləyib onların tərbiyəsinə 
məsuliyyət daşıyanların da bu günü 

qeyd etməyə haqqı çatır.Tarix dəyişsə 
də, gənclik ruhu davam edir, milli-
mənəvi dəyərlər yaşadılır. Məhz 
vətənpərvər gənclik özünün sanbalı ilə 
xoşbəxt gələcəyin müjdəçisi olur. 

Prezident İlham Əliyevin 2007-
ci ilin “Gənclər ili” elan edilməsi ilə 
bağlı sərəncamı o zaman gənclərin 
fəallığının daha da yüksəlməsinə 
səbəb olub. Elm və texnologiyanın 

sürətli inkişafı, post-neft dövrünün 
başlanması Azərbaycan dövlətinin də 
gənclərlə bağlı zamanın tələblərinə 
uyğun siyasət yürütməsini zəruri edib. 
Ölkə rəhbəri bunu nəzərə alaraq, 
gənclərin intellektual, fiziki və mənəvi 
inkişafını, ölkənin sosial-iqtisadi, ic-
timai-siyasi və mədəni həyatında 
fəal iştirakını təmin etmək məqsədilə 
2015-ci il yanvarın 26-da “2015-2025-
ci illərdə Azərbaycan gənclərinin İn-
kişaf Strategiyası”nın təsdiq edilməsi 
haqqında sərəncam imzalayıb...

Azərbaycan gəncliyi bu gün 
xalqın, millətin qalibiyyət dövrünü 
yaşayır. Müzəffər Ali Baş Koman-
danın rəhbərliyi ilə qalib dövlətə 
çevrilməyimiz, tarixin səhifələrinə po-
zulmaz Zəfər səhifələri yazmağımız 
həm də gənclərimizin böyük hünəridir. 
Vətən Müharibəsi Qəhrəmanı adına 
layiq görülmüş 83 nəfər soydaşımı-
zın yarıdan çoxu  kiçik zabit heyəti 
mənsubu və  əsgərlərdən ibarətdir. 
Qarabağı görməyən, işğal dövründə 
doğulub böyüyən, Prezident İlham 
Əliyevin ölkəyə rəhbərlik etdiyi bir 
dönəmdə yetişmiş gənclərimizin Şu-
şaya üçrəngli bayrağımızı sancması 
dünya üçün misilsiz bir nümunədir. 

Bəli, gənclik üzü sabaha bö-
yük inamla irəliləyir.  Taleyinin uğur 
səhifələrini yazan gənclərimiz daha 
böyük zirvələr fəth etməyə qadirdirlər.

Əli NƏCƏFXANLI,  
“Xalq qəzeti”

Sabahımızın sahiblərinə qayğı 
gələcəyimizə təminatdır

“Mən gəncliyə 
güvənirəm”

Bu gün Azərbaycanın müxtəlif sahələrdə əldə etdiyi uğurlarda, davamlı 
inkişafın təmin olunmasında gənclərin rolu əvəzsizdir. Ölkəmizin inkişafını 
təmin edən fundamental amillərdən biri də cəmiyyətin ən dinamik 
təbəqəsi olan gənclərin potensialından səmərəli istifadə edilməsidir. 

Azərbaycan gənci həm də 
müxtəlif sahələrdə qazandığı uğur-
ları ilə dövlətimizin və xalqımızın qü-
rur mənbəyinə çevrilib. Azərbaycan 
gənclərinin müasir, inkişaf etmiş, 
milli düşüncəyə malik və yüksək in-
tellektli aparıcı qüvvə kimi formalaş-
masında, şübhəsiz ki, dövlətimizin 
həyata keçirdiyi gənclər siyasəti 
mühüm rol oynamışdır. Bu siyasətin 
banisi isə xalqımızın ümummilli lide-
ri Heydər Əliyevdir. Gənclərimizin 
əsl Azərbaycan vətəndaşı kimi 
formalaşmasında ümummilli lider 
Heydər Əliyevin misilsiz xidmətləri 
olmuşdur. Həyata keçirilən gənclər 
siyasəti xalqımızın milli-mənəvi 
dəyərlərinə söykənmiş, gənc nəslin 
mübariz ruhda tərbiyə olunmasın-
dan ibarət olmuşdur. Ümummilli lide-
rimiz hər zaman gənclərimizə böyük 
ümidlər bəsləmiş və Azərbaycanın 
gələcəyinin məhz gənclərin əlində 
olduğunu dəfələrlə bəyan etmişdir. 

Heydər Əliyev hələ 1969-
1982-ci illərdə – Azərbaycana bi-
rinci rəhbərliyi dövründə gənclər 
siyasətinin əsasını qoymuşdur. 
Həmin dövrdə onun təşəbbüsü 
ilə 15 mindən çox azərbaycanlı 
gənc keçmiş SSRİ-nin ən nüfuz-
lu ali məktəblərində təhsil almağa 
göndərilmişdir. Gənclər Rusiyanın, 
Ukraynanın və digər ölkələrin tanın-
mış ali məktəblərində təhsil alaraq 
Azərbaycana qayıtmış, ölkəmizin 
iqtisadiyyatının müxtəlif sahələrində 
ali təhsilli mütəxəssis kimi əmək 
fəaliyyətinə başlamış, respubli-
kamızın inkişafına öz töhfələrini 
vermişlər.

1993-cü ildə Azərbaycan xalqı-
nın tələbi ilə yenidən hakimiyyətə 
qayıdan Heydər Əliyevin diqqət 
mərkəzində saxladığı mühüm 
sahələrdən biri də gənclərlə iş olmuş-

dur. Gənclər siyasəti dövlətin aparı-
cı xəttinə çevrilmişdir. Azərbaycan 
gənclərinin cəmiyyətin inkişafında, 
bir çox vacib problemlərin həllində 
rolunu artırmaq, ölkənin gələcək in-
kişafında iştirakını və məsuliyyətini 
yüksəltmək məqsədi ilə ümummilli 
lider Heydər Əliyev tərəfindən bir 
sıra mühüm addımlar atılmışdır. 
Gənclərlə iş sahəsində ayrı-ay-
rı dövlət orqanlarının fəaliyyətinin 
əlaqələndirilməsi məqsədilə 1994-
cü ildə yaradılmış Gənclər və İd-
man Nazirliyi qısa müddətdə dövlət 
gənclər siyasətinin istiqamətlərini 
uğurla həyata keçirməyə başlamış-
dır.

1996-cı il fevralın 2-də ulu 
öndərin təşəbbüsü ilə Azərbaycan 
gəncliyinin həyatında yeni döv-
rün əsası qoyulmuşdur. Müstəqil 
Azərbaycanın tarixində həmin 
gün ümummilli liderin iştirakı ilə ilk 
gənclər forumu keçirilmişdir. Fo-
rumlarda ulu öndərin proqram xa-
rakterli çıxışlarında gənclərin qar-
şısında duran vəzifələr müəyyən 
edilmiş, gənc nəslin hərtərəfli inkişa-
fı, problemlərinin həlli istiqamətində 
tədbirlərin görülməsi sahəsində 
təşkilatların qarşısında mühüm 
vəzifələr qoyulmuşdur. Bir il sonra 
ilk forumun iştirakçılarının bir qru-
pu ilə görüşən Heydər Əliyev əsas 
diqqəti ötən bir il ərzində görülmüş 
işlərin təhlilinə, gənclərlə bağlı əsas 
problemlərin həllinə yönəltmişdir. 
Ulu öndərin həmin gün imzaladığı 
sərəncamla fevralın 2-si ölkəmizdə 
Gənclər Günü kimi qeyd olunmağa 
başlandı. Bu, MDB və Şərqi Avropa 
ölkələri arasında ilk belə addım idi.

Bu gün keçmişə nəzər saldıqda 
görürük ki, birinci forumdan sonra 
müstəqil Azərbaycanda gənclərə 
münasibət köklü şəkildə dəyişib. 

Ötən illər ərzində gənclərin sosial 
problemlərinin həlli istiqamətində 
xeyli iş görülmüşdür.

Ən əsası bu illər ərzində 
gəncliyin tərəqqisi üçün hüquqi 
baza yaradılmışdır. Gənclərlə işin 
əhatə dairəsini genişləndirmək 
məqsədilə “Dövlət gənclər siyasəti 
haqqında”, “Bədən tərbiyəsi və id-
man haqqında”, “Gənc istedadlar 
üçün təqaüdlərin təsis edilməsi 
haqqında”, “Azərbaycanın gənc is-
tedadlarına dövlət qayğısı haqqın-
da” fərman və sərəncamlar qəbul 
edilmişdir. "Gənc ailə", "Gənclərdə 
vətənpərvərlik və vətəndaşlıq 
hisslərinin yüksəldilməsi haqqında", 
"İstedadlı yeniyetmələrin və yara-
dıcı gənclərin sosial, iqtisadi və s. 
problemlərinin həllinə yönəlmiş, 
onların öz qabiliyyətlərini inkişaf 
etdirmələrinə kömək edən Dövlət 
Proqramı", "Ordudan tərxis olunmuş 
gənclərin məşğulluğu", "Gənclər 
siyasəti haqqında" proqramlar, qa-
nunlar gənclərin fəaliyyətinə stimul 
vermişdir.

Hələ 1999-cu ildə ölkə Prezi-
denti, ümummilli liderimiz Heydər 
Əliyevin imzaladığı “Dövlət 
gənclər siyasəti haqqında” fərman 
dövlət gənclər siyasətinin həyata 
keçirilməsinə, uşaq və gənclərlə 
işləyən kadrların hazırlanmasına, 
gənclərlə bağlı proseslərin elmi 
cəhətdən öyrənilməsinə yönəlmişdi. 
Bu fərman uşaq, yeniyetmə və 
gənclərin üzləşdikləri problemlərin 
həlli istiqamətində əməli tədbirlərin 
görülməsinə şərait yaratmışdır. Bu 
sahədə həyata keçirilən siyasət 
gənc nəslin mənəvi tərbiyəsinin 
gücləndirilməsinə, sosial rifahının 
yüksəldilməsinə xidmət etmişdir.

Uşaq və gənclərin hərtərəfli 
inkişafını təmin etmək, onla-
rın problemlərinin həlli və hü-
quqlarının müdafiəsi sahəsində 
daha təsirli tədbirlərin görülməsi, 
habelə gənclərin hüquqlarının 
müdafiəsi sahəsində fəaliyyətlərinin 
tənzimlənməsi məqsədi ilə 2002-

ci ildə “Gənclər siyasəti haqqında” 
Azərbaycan Respublikasının Qanu-
nu qəbul edilmişdir.

1993-2003-cü illərdə ulu öndər 
Azərbaycan gəncliyinin müasir, in-
kişaf etmiş və yüksək intellektual 
qüvvə kimi formalaşması üçün bö-
yük səylər göstərmişdir. Gənclərin 
ictimai-siyasi həyatda fəallığının 
artırılmasına dair Dövlət Proqra-
mının icrası, dövlət orqanların-
da gənc mütəxəssislərə üstünlük 
verilməsi ümummilli lider Heydər 
Əliyevin müəyyən etdiyi gənclər 
siyasətinin əsas istiqamətlərindən 
biri olmuşdur. “Bizim bugün-
kü gəncliyimiz sağlam düşüncəli 
gənclikdir, vətənpərvər gənclikdir, 
xalqını, millətini sevən gənclikdir… 

Gənclərimiz mükəmməl təhsil al-
malı, həyatı dərindən öyrənməli, 
dünyada gedən prosesləri bilməlidir. 
Lazımi fəaliyyət göstərib öz xalqı-
na, dövlətinə xidmət etməlidir.” – 
Bu fikirlər ulu öndərin Azərbaycan 
gəncliyinə nə qədər əhəmiyyət ver-
diyini göstərir.

Ulu Öndərin milli dövlətçiliyin 
möhkəmləndirilməsi və inkişafı, de-
mokratik cəmiyyət quruculuğu, si-
yasi, hüquqi və iqtisadi islahatların 
aparılması, eyni zamanda, gənclər 
siyasəti ilə bağlı irəli sürdüyü ideya 
və prinsiplər Azərbaycanın bugünkü 
və gələcək inkişaf strategiyasının 
əsasını təşkil edir.

Əsası ulu öndər Heydər Əliyev 
tərəfindən qoyulmuş gənclər 
siyasəti bu gün Prezident İlham 
Əliyev tərəfindən böyük uğurla da-
vam etdirilir. Dövlətimizin başçısının 
gənclərə daim diqqət yetirməsi, onla-
rın problemlərinin həlli istiqamətində 
atdığı addımlar nəticəsində mü-
asir düşüncəli, vətənpərvər ruhlu 
Azərbaycan gəncliyi yetişib. Mənəvi 
və fiziki cəhətdən sağlam, ölkəsinə, 
xalqına bağlı Azərbaycan gəncləri 
onlara həvalə edilmiş tarixi missi-
yanın öhdəsindən uğurla gəlirlər. 
Müzəffər Ali Baş Komandan, Pre-
zident İlham Əliyevin rəhbərliyi ilə 
Vətən müharibəsində gənclərimizin 
döyüş meydanında göstərdiyi 
şücaət və qəhrəmanlıq nəticəsində 
parlaq Qələbə qazandıq. 30 ilə ya-
xın müddətdə işğal altında olan 
torpaqlarımız düşmən tapdağın-
dan azad edildi. Əminliklə deyə 
bilərik ki, Azərbaycan gəncliyi bun-
dan sonra da Ali Baş Komandan, 
 Prezident  İlham Əliyevin ətrafında 
sıx birləşərək ölkəmizin daha da in-
kişafına öz dəyərli töhfəsini verəcək.

Sevinc QASIMOVA, 
Yeni Azərbaycan Partiyası  

Gənclər Birliyi sədrinin müavini

Cəmiyyətin gələcək tərəqqisi bir çox 
cəhətdən indi gənclərimizə nəyi və necə 
öyrətməyimizdən asılı olacaqdır.

Heydər Əliyev 
Ümummilli lider

Heydər Əliyevin gənclər siyasəti 
böyük uğurla davam etdirilir

Milli güləşçi Qurbanın  
Olimpiya hədəfi...

Ölkəmizdə gəncliyin sağlam şəkildə 
yetişməsi prioritet məqsəd  kimi qarşıya 
qoyulub. 1997-ci ildə ulu öndərimiz Heydər Əliyev 
tərəfindən fevral ayının 2-si respublikamızda 
Gənclər Günü elan olunandan sonra  bu 
əlamətdar gün  hər il ölkəmizdə müxtəlif idman 
proqramları ilə qeyd edilir. 

Son illər dövlətimizin idmana və idmançı-
lara göstərdiyi diqqət və qayğını öz üzərində 
hiss edən və ötən ili uğurlarla başa vuran 
gənc idmançılarımızdan biri də yunan-Roma 
güləşçimiz Qurban Qurbanovdur. Çoxsaylı 
beynəlxalq turnirlərin qalibi və mükafatçısı olan 
Qurban 2022-ci ildə İspaniyanın Pontevedra 
şəhərində baş tutan U-23 Dünya çempionatın-
da qızıl medal qazanıb, bayrağımızı yüksəldib. 
O, dövlətimizin idmana göstərdiyi diqqət və 
qayğı barədə fikirlərini “Xalq qəzeti” ilə bölüşdü:

– Azərbaycanda  idmanın inkişafı və onun 
kütləviliyinin artırılmasına xüsusi diqqət yetirilir. 
Şübhəsiz ki, Milli Olimpiya Komitəsinə layiqincə 
rəhbərlik edən Prezident  İlham Əliyevin iradəsi 
və böyük səyləri nəticəsində Azərbaycan dün-
yanın qabaqcıl idman ölkələrindən birinə çev-

rilib. Bu gün Azərbaycanda onlarla Olimpiya 
İdman Kompleksi fəaliyyət göstərir. Ölkəmiz 
nüfuzlu beynəlxalq idman yarışlarına ev sahib-
liyi edir. Azərbaycanın gənc idmançıları olim-
piya yarışlarında  və dünya çempionatlarında 
ölkəmizi layiqincə təmsil edirlər.

Mən də fəxr edirəm ki, İspaniyada 23 
yaşadək gənclər arasında qalib gələrək qızıl 
medala layiq görülmüşəm. Arzum Olimpiya 
çempionu olmaqdır.

E. ARANLI, 
“Xalq qəzeti”

